
1. AKT

Wohnstube im Stéckli auf dem Hubel. — Marie sitzt eifrig ar-
beitend an der Nihmaschine, die Mutter und die Freundin
sind mit Sticheln beschaftigt. Ums Haus herum pfeift der
Wind. ‘

(Frau Luthi, Marie, Bethli, spater Fritz.)

Fr. Luthi: Nimm der doch o Zyt, Marie. — Me chonnt meine,
du muiessisch di ganzi Usstiiiir no hiit fertig mache.

Marie: (von der Arbeit aufsehend) | muess gwiss uf Riicke
ha. Wie gly isch der 1. Maisundig da. (L&sst die Maschine
weiter rattern.)

Bethli: Richtig. — Das geit nume no feuf Wuche bis zu dir
Hochzyt. — Mir vom gmischte Chor freue nis scho lang uf
d Letzi vo iisem Vereinsprésident.

Marie: We der de nume nid gar es ds grosses Wése machet.
Es gieng gwiiss o ohni ds Schiesse ab.

Bethli: Hesch du en Ahnig! — Racht chlepfe muess es de
vom Schwandehoger abe, jede Schuss soll euch es gliick-
hafts Jahr bringe. — U nachhér hei mir de no allergattig
Ueberraschige zwag fiir i der Wirtschaft.

Marie: Hoffetlich gits de nid ume so ne Suuffete wie bi
Chlsises Godu.
(Marie schaut auf die Stubenuhr und geht hinaus.)

Bethli: Wage Fritz bruuchet d’'ihr wéger nid Angscht z’ha,
dass er tiber d’Schnuer houi.

Fr.Lithi: Nenei. Derfir kenne i ne z’guet u z'lang. — Jetz
sys de bal zwolf Jahr, dass mir im Stéckli wohne u Nach-
bure sy vo Hofers.

Bethli: | bsinne mi no, wo dir als jungi Witfrou hie yzoge sit.
Ds ganz Dorf hets denn duuret, dass der jung Lidhema vom
Chlyweidli bim Holze isch verungliickt un euch mit dem
Marie het miiesse derhinter la.

Fr.Liithi: Das sy schwiri Zyte gsy. Aber i ha denn so vil
Liebi u Hilf dérfe erfahre, dass i mi du einewég ha chonne
zwigfinde. Am meischte het's mi gfreut, dass der Vatter Ho-

5




fer silig sys alte Stockli het la zwdgmache fiir my un i nid
ha vom Dorf furt miiesse. An Arbeit het's mir gottlob nie
gmanglet. Vo allne Syte hei si mir ds Najhe bracht u so han
i mi chénne direschlah bis zum hiittige Tag. | wott nid
chlage.

Bethli:Ja gillet, u jetz no das Gliick mit em Marie. — Der
Gmischt Chor wott ihm de es Stindli bringe a sym Hoch-
zytsmorge. «Im schonsten Wiesengrunde» und «Traute Hei-
mat meiner Lieben». Das si syner liebschte Lieder.

Fr. Lithi: We's ihns de nume nid z’hert duuret.
Bethli: Duuret? — Warum?

Fr.Lithi: ... wil der Fritz jetz de i d Stadt ine wott gah
schaffe u nimm langer Hubelbuur blybe.

Bethli: Da het er doch riacht. Ddnket nume, d& schon Ver-
dienscht, won er tiberchunnt. U Marie wohnt wyter by euch
im Stockli u Fritz chunnt all Abe zue nech hei. Was weit
d’ ihrmeh...?

Fr.Lithi: Es ma sy, dass hiit bir Fabriggarbeit meh use-
luegt. D’Industrie het gueti Zyte u zahlt hoéchi Léhn. Aber
das dnderet de o einisch, vilicht gdb mangs Jahr vergeit. —
U de cha Fritz nimme zrugg.

Bethli: Worum?

Fr.Lithi: Du weischt, dass er der jiinger isch vo de Hofer-
buebe. Nach altem Bérnerbruch dérft er sech ds Hubelhei-
met einisch billig la zueschitze, wenn er am Buure treu
blybt. Jetz aber wott Fritz i d’Stadt. Derfiir verliert er sys
Vorrdcht. Sy Brueder Hans wird einisch Hubelbuur. Ver-
steisch jetz Maries Chummer?

Bethli: (spottend) Natiirli! Fritz cha jetz de niimme mit dem
Bschiittichare diir ds Land gutschiere, cha niimme Mischt
ziipfle u Hardschniidere stiipfe. Ds Marie mues de ds Fuere
vo de S#u em Anna iiberlah. — (lachend) Dass me si da cha
plage! — Emel i big#hrti nie Buretrunggle z'wérde. | wott
de einisch o i d'Fabrigg.

Fr. Lithi: Meinsch &ppe, dert heigisch de nébleri Arbeit! Vi-
licht chasch de der ganz Tag i mene Saal inne stah u Schog-
geladruckli hefte oder i nere Spinnerei vom Morge bis am

Abe Fiadeli zsamechniipfe oder i mene Chiller Ettiggette uf
Guttere chldbe. Bi settiger Arbeit cha eis wager meh ver-
dumme, als wenn es fiir hungerigi Tierli tuet sorge oder lise
Hard pflege.

Bethli: Aber mi muess doch nid chriipple derby u sech ab-
schinte!

Fr. Liithi: Was! — Chriipple un abschinte seisch du der
Buurearbeit? Mi merkts, dass du der Sége dervo no nie er-
labt hesch u trotz dine 17 Jahr es Chind bisch. (Pause, beide
arbeiten fleissig weiter.) — Ja, wenn der Hubel es miggerigs
und verschuldets Heimetli wir, de chénnt mes no begriffe,
dass eine lieber i d Fabrigg gieng . ..

(Marie kommt mit Vieruhrgeschirr herein und schenkt Kaffee
ein.)

Bethli: (zu Marie) E, jetz bringsch du iis wéger no ds Vieri.
Hatsch es Woértli gseit, i wir der de cho hélfe i d Chuchi.

Marie: (halb lachend) | bi ganz gérn echli allei gsi.

Bethli: (spottend) Heja. De hesch o besser chénne mul-
trummle, wil d’ jetz nid chasch ga Siihniswyb sy zur alte Frou
Hofer. O Marie, da wett i gwiiss lieber gstorbe sy, als uf em
Hubel ga gunterbiere!

Marie: Aber Bethli. — (den Kaffee reichend) — D Frou Hofer
ma jetz sy wie si wott. Uf all Fall cha me byre no vil lehre.

Bethli: Aber du weisch doch, wi eigesinnig die Alti géng
tuet.

Marie: Sieisch halt &be chrank un o verbitteret.

Fr.Liuthi: Un eis sdtte di Junge nie vergdsse. — E churze
Troum, u de stah o si dert, wo mir Alte hiit sy. U wenns de
o by euch sbtt heisse: Dir syt iiberldbt, mir cheu euch niimme
gdrn ha? —
(Man hért ein Motorrad surren, Marie eilt hinaus.)

Bethli: (zum Fenster hinaus schauend) Es isch ne.

Fr. Lithi: D& chunnt jetz o friiech us der Stadt hei. Hoffetlich
bringt er guete Bscheid. (Marie und Fritz treten ein.)

Fritz: Gruessech, Frou Liithi. — | chume nume gschwind im
Verbygah. — (bemerkt Bethli beim Fenster.) — E, da isch ja

no die Chlyni. — Es isch guet, dass d’ em Marie echli
chunnsch cho hilfe schnurpfe.

Marie: (zur Mutter) Dank nume, Fritz heig e Stell . ..
Bethli: (vorlaut) Was du nid seisch. — Erzell, Fritz. —

Eritz: | bi du dbe no einisch i d’Fournierfabrigg. Dasmal isch
der Chef, der Dirakter Gruenauer silber uf em Biiro gsy. Er
het gseit, my Priiefigsarbeit heig ihm gfalle un i chénn also
am erschte Maie afah. Aber ...

Marie: Was aber?
Fritz: Der Gruenauer het @be no e Bedingig gstellt.
Marie: Daswér...?

Fritz: Es isch mir gwiiss nid richt, Marie. Aber es laht sich
halt nid anders mache . ..

Marie: So riick doch andlige use mit der Sprach. Du plagisch
mi. ..

Fritz: Das wott i nid. Also: D’Fournierfabrigg het e grosse Uf-
trag libercho vo der stédtische Boudiréktion. Si cheu alli
Platte lifere fiir nes neus Schuelhus, aber nume, wenn si
keini uswértige Arbeiter ystelle. Mir miesste also i d’Stadt
zieh . ..

Marie: (entsetzt) ... du, der Hubelbuur, i d’Stadt ga wohne!
D4 Gruenauer sdll dpper anders ngh, und mir blybe d& Sum-
mer no hie. Hiirate cheu mir ja glych.

Fritz: (gereizt) Das chunnt gar nid i Frag. | bi jetz lang gnue
deheime Chnacht gsy. (peinliche Stille.) Du weisch dbe nid,
wie das isch. — Keis Stiickli chan i us em Stall verchoufe,
ohni d’Muetter z'frage, — keis Baumli pflanze, ohni dass si
ihre Sanf derzue git. — Nei, jetz isch Schluss! (geht aufge-
regt hin und her.)

Bethli: (verlegen) | sétt dénk heizue. — So ne freie Namit-
tag isch géng vil z'gleitig vrby. (Fritz hat indessen einen Pro-
spekt aus seiner Rocktasche gezogen, den er aufmerksam
studiert.)

Marie: (zu Bethli) | danke dir de no vil mal, dass mir bisch cho
halfe. (Reicht die Hand.)

Bethli: Uf Widerluege, Marie. U hib géng guete Muet.
(Frau Liithi begleitet Bethli hinaus.)

Marie: (indem sie auf Fritz zutritt) Du Fritz. — Chénntsch nid
no einisch mit der Mueter rede, dass si ls ds Heimet i
Pacht gébti. De bruuchtisch ntimm fur Arbeit Z'luege i der
Stadt. —

Fritz: Das niitzti nit. — D’Muetter git ds Hefti nid us der
Hand. So vil isch sicher. U dass ds grad weisch, i ha de em
Gruenauer zuegseit u nam Hochzyt wird ztiglet.

Marie: Fritz. — Das hesch du mir chénne atue? — (Sitzt zum
Tisch und stiitzt den Kopf in die Hande.)

tz: (weicher werdend) | ha miiesse, Marie. Der Gruenauer
het mir kei Bedankzyt gia. Vil anderi hei no uf die Stell gwar-
tet ... so ség doch 6ppis, Marie ... Lue, i wott ja nume dys
Gliick ... du tuesch mirs no einisch danke, dass i dir der
Waig zeigt ha us tisem &nge Tali use i di schoni wyti Walt . ..
(Frau Liithi tritt mit grossem Paket ein, Marie sucht ihren
Kummer zu verbergen und steht auf.)

Fr. LUthi: D'Gotte Frieda het mir dbe grad euers Hochzyts-
gschink bracht. Si isch i ds Dorf u chunnt de nachhar no

Fr

zueche.
Marie: (der Mutter beim Auspacken zuschauend) Eh, wie isch
das schén. Es Bild vom Hubel! — Lue, Fritz, — zwlische de

bliehjge Kirschbdum inne dis Hei u dernébe di grossi So6u-
blumematte.

Fr. Lithi: D'Gotte het das Bild bim alte Dorfmaler la mache.
Es soll euch giéng a euers alte Hei mahne. — Marie, gang
reich gschwind der Hammer im Schopfli, de cha’s Fritz grad

ufhanke. (Marie ab. Zu Fritz:) Los, Fritz, sig dem Gruenauer
ab.

Lue, i ha o lang i der Stadt gschaffet, won i jung bi gsy. |
kenne ds Libe dert. Du aber weisch nid, was es heisst, Tag
fir Tag imene Fabriggsaal inne z'stah. Vom Morge bis am
Abe muesch di glychi Arbeit mache u drzue ds Sure u ds
Larme vo de Maschine ghdre. — Ds Singe vo de Végel, ds
Ruusche vom Wald, ds Liite vo de Chiiehglogge ghérsch
nume no im Troum. U wenn de der Abe chunnt, chasch
ntimm mit Marie diir ds Hoschtetwégli hindere trappe,
chasch niimm untere Lindeboum ga hocke. Du gsesch niimm

euer Matte gruene u ds Chorn ryffe. — O, Fritz! D’Stadt
wird dir wie ne Chefi vorcho. Ds Heiweh nach den Aecher
tuet im Hubelbuur erwache u de chan er niimme zriigg.

(Marie ist eingetreten und bei der Tiire stehen geblieben.)

Fritz: Horet uf. | wott niimme lose. Dir chénntet eim ja bal
vorume bringe. (Pause.) — Nei, das darf nid si. — | wott iiber
my Zuekunft sdlber entscheide.

Fr.Lithi: Un a ds Marie dinksch niit? (Betrachtet immer
wieder das Bild.)

Fritz: Es wird mir das Opfer bringe. U dass es ihm liechter
wird, muesst dihr mit iis cho, Frou Liithi.

Fr.Lithi: | mine alte Tage soll i no furt vo hie?
Fritz: Tiets em Marie z'lieb.

Fr.Luthi: Es hdtt a mir i der Stadt wéger e schlachti Stiitzi.
Ds Heiweh chénnt i vor ihm nid verstecke u de wiird’ sys
Harz derdiir no schwérer.

Fritz: Das chan i nid verstah. Vil schoner hittet dihrs ire
Stadtwohnig. D’ihr bruuchtet de nimme zum Dorfbrunne ga
Wasser z'reiche. D’ihr miiesstet euch im Winter nimm mit em
alte Trittofe abplage. D’ihr bruuchtet niimm z'pflanze u
z'sdhje. D’ihr chénntet alls choufe . . .

Fr. Lathi: Oh, Fritzl — Weisch du nid, dass d’Arbeit ds Labe
schon u choschlech macht. — | blybe hie, bis i de z'grich-
tem hei cha.

Fritz: (verdrgert) Ja nu, wi der weit. Aber reiset mir de nid
6ppe ds Marie uf (sich zur Tire wendend). So, wie hesch es?
— Chunsch mit mir oder het di das B’richt vo dir Muetter
scho vorumebracht?

Marie: (naher tretend, nach langer Pause) Los Fritz, i ha dir
Treui versproche. Hie inne isch es gsi im letschte Meie. —
Die Treui wott i halte, o wenn i alls muess zriigg la, was mir
lieb isch. | chume mit dir i d’Stadt u wenn iis dert es Leid
sott traffe, so si mir doch lisere zweu, wo's zidme chénne
trage.

Fritz: (Marie umarmend) | ha’s doch gwiisst, dass d’ mi nit im
Stich lasch. — Ja wér so ne Frou het, ddm cha's im Libe
gwiiss nid fahle.

(Ende des 1. Teiles.)

Il. AKT

Gaststube im «Frohsinn» in der Stadt. Links eine Tiir ins
Freie, rechts ins Office, hinten zum grossen Saal, aus dem
Jazzmusik ertént. Am kleinern Tisch sitzt Jakob Minder. Er
tragt Mappe. Hut, Mantel und Kéfferchen hat er an den Klei-
derstiander gehdngt. Auf grésserem Tisch Blumen und zwei
volle Literflaschen.

(Minder, Liechti, Serviertochter. Spater: Fritz und Marie
Hofer und Bethli.)

Minder: (zu Liechti, der eben eintritt) Was isch eigetlich los
hiit zZ’abe im Saal dne? — Het e Verein Theater?

Liechti: Das nid. Der Dirdkter Gruenauer vo der Fournier-
fabrigge het syner Arbeiter zum ne Familiefescht yglade . ..
er isch drum letschti Wuche als Grossrat gwahlt worde.

Minder: Aha. Si widrden ihm ha gholfe stimme u drum zahlt er
ne jetz z’Suufe. | chume nache.

Liechti: Der Gruenauer lat sichs 6ppis la choschte, potz tu-
sig. — Vierzg Arbeiter un Arbeiterinne sy nes u die Ghiiratete
hei no d’Frou chénne mitngh ... u jede cha yschiiche, bis
er gnue het. (ab)

Minder: (hdmisch vor sich hinldchelnd) So, so! — Dam seit me
d’'Lut fille.

Serviertochter: (die Minder schon eine Weile miss-

trauisch betrachtet hat, hervortretend) Wartet ihr 6ppe uf my
Brueder?

Minder: Prezis! — lhr heits errate. | hitt dbe no 8ppis 2’
gschéfte mit ihm . . .

Serviertochter: | weiss scho B’scheid, u dass dirs o grad
wisst, my Brueder chunnt nid. (noch abweisender) | séll us-
richte, er well mit euch niit meh z'tue ha. Er begihr sich nid
la z’bschiesse.

Minder: (mit geheuchelter Entriistung) Was, bschiesse! — Es
prima Gschéft han ig ihm abotte. E Huufe Gald hit er als my
Teilhaber chénne verdiene, wenn er die Biirgschaft tét un-
terschrybe.

Serviertochter: Ja, gillet! Das hitt euch passt, we my
Brueder de fiir euch miiesst Schulde zahle.

Minder: (in schlecht gemeistertem Zorn) E jede Koufmann
muess dénk Schulde mache, wenn er Ware ichouft . . .

Serviertochter: (hdmisch) E Koufmann weit ihr sy — ihr
— en armselige Husierer, wo sy ganzi War im ne Géfferli cha
nachetrage un i nere trurige Mansarde wohnt ... Mi Brueder
het sich erkundiget, er weiss jetz Bscheid . ..

Minder: Das isch Verlimdig . ..

Serviertochter: Hoffetlich gheit niemer uf eue Betrug
ine.
(Die Musik im Saal hért auf. — Gerdusch von Stuhlriicken,
Sprechen usw.)

Minder: (zum Publikum) Da wei mir de no luege.
(Er verschwindet nach dem Saal. Fritz, Marie, Bethli und
Liechti mit Festabzeichen, kommen in die Gaststube. Fritz
und Marie setzen sich zu Tisch, Liechti und Bethli stehen
schikernd beiseite.)

Marie: (auf ein Geranienstocklein auf dem Fenstersims deu-
tend) Lue, Fritz. — Das schéne Meyestécklil — Ma das i der
fischtere Gaschtstube wiger no bliiehje!

Serviertochter: Das steiht drum no nid lang da, stisch
war's verréblet. Na ere Wuche fa die Blueme albe scho a
sdrble u na der zweute muess me si i Ghiiderchiibel tue.

Marie: Das arme Bliiemli! — Warum chouffet d’ihr de ging
ume, we sis hie inne doch nid mége verlyde?

Serviertochter: He, es macht sich halt guet. U der Gart-
ner vom Land bringt iis ja gérn neui Stéckli, wenn er nume
schoén cha verdiene derby. (ab)

Marie: (zu sich selber) Ja, ds Galdt. Wage dam wirde die
Meye i di feischteri Stube yne verchouft u niemer fragt der-
nah, ob si derby 2Grund gange.

Bethli: (die sich von Liechti verabschiedet und an den Tisch
gesetzt hat) He, Marie, was studiersch? — Gall, wo mir vor
séchs Jahre zime hei d'Usstiiiir gnihjt, hitte mirs o nid
gsinnet, dass mir einisch hie inne zime chénnte feete.

Marie: Das nid. Aber dass d’ i d’Stadt wettsch, hesch ja scho
denn gseit.

12

Bethli: Das het no 6ppis bruucht, bis my Vormund isch yver-
stande gsy. — Janu, jetz han is emel errdnggelet. Aber gwiiss
nume, will d’ihr versproche heit, i chénn de bi euch wohne
un d’ihr wellet e chly uf mi luege. Sy das altmodisch Lut! —
Wie wenn i nid sélber wiissti, wien i muess trappe.

Marie: (halb lachend) Si hei vilicht doch nid so ganz litz
dénkt.

Bethli: (schmollend) Chunnsch jetz o ne so? — Und drby
kennsch du ds Stadtidbe gar nid. Du hockisch ja ging nume
deheime. Was hesch du scho apartigs erlabt, sider dass d’
ghirate bisch?

Marie: (lachelnd) Gwiiss ds Schénschte wo e Frou cha er-

labe. Drii Chind han i dorfe iibercho.
We Fritzli nume o chénnt gsiinder sy . . .

Bethli: Sys Asthma het aber scho vil besseret, sider dass
d’ihr ne dir Mueter i ds Hubelstéckli bracht heit.

Marie: Das scho. Aber gill, es isch fiir mi halt o schwir, d4
Bueb miiesse furt zZ’gdh, u mi Langizyti nam Muhlitali isch
derdiir no grésser worde.

Behtli: Du bisch e Chniepe. — Géng chunsch mit dym Miihli-
tali. (Man hort Musik vom Saal. Bethli springt wie elektrisiert
auf.) — Los, dé schneidig Rumba. — Gwiiss chunnt mi jetz de
der Liechti cho reiche. Lieber gieng i zwar no mit em Maxel
oder em Bruno Frey.

Marie: Duhesch neume vil Verehrer . . .

(Bethli geht nach dem Saal, trifft unter der Tiire den Liechti
und lachelt ihm zu.)

Marie: We ds Bethli nume nid no einisch inegheit mit dem
Liechti.

Fritz: Da han i kei Angscht. Bethli weiss scho, wi wit dass
s'es darf trybe. (durch geéffnete Tiire schauend.) E rassige
Chrott isch es de richtig glych. — Lue, wie's tanzet. — U jetz,
Marie? — Wie hei mirs? — Wei mir nid o eis ga fahre
zéme? —

Marie: Lieber nid. Lue, Fritz, es isch mir hiit so schwar. Won i
ds letscht Mal bi heigange vor vier Wuche isch d’Mueter
gbe gar grisli schitter zwég gsy.

Fritz: Eh, das isch si scho méngisch ... u wiage Aernschtli u
Peterli bruuchscht o wiger nid Chummer z’ha. Annelisi geit
scho ga luege, we si riefe.

Marie: Ja, so ne guete Husgeischt z’ha, das isch dppis wart.

Fritz: Eh nu. So bis jetz Z'friede. (Bethli kommt vom Saal her.)
— Was isch, Bethli? — Bisch scho fertig mit Tanze?

Bethli: | bi dem Liechti dervo bim Bésetanz. — Wisset
d’ihr, mi muess die Bursche halt racht yverstichtig mache. De
verspréche si eim alls, was me nume wott.

Fritz: Udaswar?...

Bethli: En Outofahrt am Oschterméndig! — Lueget nume, der
Liechti ladet mi no drzue y. Der Héfliger het ds Inserat scho
im Stadtazeiger . ..

Fritz: Das dorfte mir Us eigetlich o leischte. Was meinsch,
Marie?

Marie: Das git sicher e tutiri Sach . ..

Bethli: Wes anderi vermdge, wirdet d'ihr's wohl o chénne
mache.
Fritz: Ja dank ... u der Gruenauer het iis ja no Lohnufbes-

serig versproche . ..

Marie: Zersch sétt me did grésser Lohn ha, gdb me ne geit ga
verreisle. War weiss, ob sich der Gruenauer nid no anders
bsinnt, — jetz wo d’ihr ne gwéhlt heit.

Bethli: Oh, tuet doch dam Zulig nid nachestudiere u génnet
euch die Outofahrt.

Marie: Uese neu, tiilir Radio isch &be no nid abzahlt ... u
letscht Wuche hei mir fiire Peterli zweu Mal miiesse der Dok-
ter ha ...

Fritz:iJadbe, ujetz geit iis der Vermieter o no ufe mit em Zeis.
(Man hort Telefon klingeln.)

Marie: Das isch scho strings, we mir fiir das schattige Loch
am Scherbewig no einisch meh miiesse zahle.

Bethli: Laht nid der Chopf la hange. Chémet lieber no eis
iibere i Saal u vergésset dert eui Sorge.

Serviertochter: (in die Gaststube rufend) Mi verlangt e
Frou Hofer-Liithi a ds Telefon. (Marie schrickt zusammen.)

Fritz: Hie, hie!

Marie: (aufstehend und mit Serviertochter ins Office rechts
gehend.) Das muess ds Annelisi sy. Stisch weiss ja niemer,
dass i da bi. Hetts #cht mit de Chind 8ppis uguets géh?

Bethli: (zu Fritz) Das Marie isch jetz o ne Stirmel. Me chdnnt
bal meine, es vergénn dir der neu Radio u gwliss no der
hiittig Abe.

Fritz: (etwas unwillig) Nei, das nid. — Aber es hets &be nid
gérn, wenn i Schulde mache. — Ds Géld reckt eifach niene
hi, wenn i friiecher scho gmeint ha, i chénn de vo mym
schéne Taglohn no uf d’Syte lege.

Bethli: Eh, wenn als so vil choschtet, so gang doch ohni
Marie uf d’Oschterreis. Es cha drwyle i ds Mihlitéli u sym
Mietti tiber di bési Stadt chlage.

Fritz: Red nid so dumm. Es hei 6ppe all Lit ihri schwache
Syte, u schliesslich ... wéig der Langizyti chan i ds Marie
jetz o fasch e chly verstah. Wo mir im Mérze si uf em Hubel
gsy un i der Hans ha gseh sdhje im Stérnacher, dert, won i
stisch albe de Fuhre nah gliiffe bi, da isch mi d’Léngizyti o
acho. — U wes jetz de afaht gruene u d’Oepfelbaum bliieh-

je, won i silber no pflanzet ha ... Gar nut ghdrt mir meh,
keis Stiickli Land, keis Baumli, keis Hampfeli Hard! ...
Wenn i no eis zriigg chonnt, vilicht ... (Fritz ist aufgestan-

den und immer leidenschaftlicher geworden.)

Bethli: (Fritz schiittelnd) Fritz, Fritz. Du bisch chrank. Siisch
chénntsch nid so rede.

Fritz: Ja, i gloubes mingisch o, es syg e Chrankheit i mir.

Bethli: | weiss dir es Mitteli dergdge. Im Saal &ne chasch
es finde. Los, das Lache, die Musig. (Will ihn mit sich ziehen.)

Fritz: La mi sy. — | warte jetz no uf ds Marie, géb i tibere
chume. (Stiitzt Kopf in die Hénde.)

Bethli: Fritzz. — Las doch la bliiehje u wachse. — La anderi
sahje u pflanze, la wirche u schwitze u ds Géldt zdmerag-
gere, fiir di einisch chénne usz'zahle. War weiss, vilicht geits
gar niimm so lang, u de bisch e gmachte Ma. — Chumm, mir
wei astosse uf die schéni Zyt, wo uf di wartet.

Fritz: Ja, we me ds Labe so chénnt aluege wie du, de wér’s
eim gwiiss wohler. Aber derzue sott me &be nid der Hubel-
buur sy u so schwirs Bluet i de Adere ha wie Marie un i.

Bethli: (spottend) So vergiss jetz dys schwire Bluet u
chum i Saal. (Fritz starrt immer noch vor sich hin.)

Liechti: (vom Saal her in die Gaststube rufend) Weit d’ihr
nid tibere cho? Es faht jetz grad ume e Cabaretvorstellig a.
— «Der Mann ohne Kopf».

Bethli: (lachend) Das miiesse mir wiager o gseh. Chumm Fritz.
(Beide ab. Gleichzsitig tritt Marie vom Office kommend wie-
der in die Gaststube, schaut sich suchend um, will erst Fritz
folgen, bleibt dann aber unschliissig bei der Saaltiire stehen,
aus der Jazzmusik ertdnt. Zuletzt setzt sich Marie erschopft
an den Tisch und briitet vor sich hin. Die Stille wird durch
Lachsalven aus dem Saal unterbrochen.)

Serviertochter: (in die Gaststube tretend und Marie mit-
leidig betrachtend) Syt d’ihr &ppe nid zwag? — Séll i n'ech
es Jenzener ga reiche?

Marie: Nei danke. — | ha niit nétig. (Pause.) Was isch dcht
fur Zyt?
Serviertochter: (zur Wanduhr schauend) Halbi zihni.

Marie: (wie zu sich selber) Wenn i pressiere, man i der
letscht Zug no errecke fiir i ds Muhlital. De chénnt i géige
Mitternacht ufem Hubel sy ... Gottlob hei mir e heitere
Abe.

Serviertochter: (beunruhigt) D’ihr wirdet z’Nacht doch
nid alei welle im Land ume reise! — Séll i ddm Ma ga riiefe,
wo vori mit euch u dém junge Meitschi hie am Tisch isch
gsdsse? Si sy im Saal dne.

Marie: Nei, i wott ne nid d’Freud verderbe. Aber sicher syt
d’ihr so guet u richtet mym Ma us, i heig hei miiesse. Alls
andere verndhm er de am Morge am Scherbewig.

(Marie steht auf. — Vom Office her klingelt das Telefon.)

Serviertochter: Loset, gueti Frou! — Wir's nid besser,
eue Ma chém mit ech? (Telefon klingelt erneut.) — D’ihr syt
chrank, i gsehn echs a. U de z'Nacht muetterseele alleini
unterwdgs ...! (Telefon klingelt wieder) | muess dink
gschwind ga luege. Wartet na nes Ougeblickli. (nach rechts
ab.)

Marie: (entschlossen aufstehend) Nei! — Kei Minute darf i
meh versuume. Siisch verfahlen i der Zug u triffe d’Muetter
nimm am L&be a.

(Wé&hrend Marie hinausgeht, erténen vom Saal her Lachsal-
ven. Minder kommt aus der Mitteltiire und bleibt unschliissig
stehen.)

Minder: (vor sich her brummend) Isch #cht gar niit z’'welle
hiit am Abe?

Fritz: (ohne Minder zu beachten, ebenfalls vom Saal kom-
mend) Wo blybt &cht o ds Marie? — So lang wirds chum
telefoniere. (Will am Tisch vorbei gegen das Office, wird von
Minder aufgehalten.)

Minder: Isch das nid der Hubelbuur? Es het mi doch scho im
Saal &@ne diiecht, es sétt di sy. — Das isch jetz schon, dass
mir enand da so ugsinnet triffe.

Fritz: (grussend) Ja, wiger, en alte Schuelkamerad. — Griiess-
ti Jakob. Wie geits ging?

Minder: Danke. Géng guet. | ha mi jetz silbstindig gmacht.

Fritz: (der am Anfang des Gespriches ziemlich unaufmerksam
zuhort.) Was du nid seisch?

Minder: Ja, das isch 6ppis anders als ga z'handlangere i ne
Fabrigg! (ruft Serviertochter.) — Fréulein, bringet mir es Ma-
gebitter. — U du Fritz, was trinksch?

Fritz: Fir mi bruuchsch niit z’bstelle. Uese Chef het iis hinecht
frei. (Deutet auf Weinflasche auf dem Tisch.)

Minder: (einschenkend, auch fiir sich ein Glas) Da muesch
aber profitiere.

Fritz: Hor uf. | ma der Wy nid so guet verlyde u derby han i
hiitt scho meh miiesse Gsundheit mache als mer lieb isch.

Minder: De ischs aber Zyt, dass di a die Ruschtig gwahnisch.
— Prost. — ... Bisch also o niimm deheime? . ..

Fritz: Nei. Sie miesse jetz halt uf em Hubel silber luege, wie
si fertig wirde mit der Arbeit.

Minder: Du hesch riacht gha, bisch ne ab. — Isch Hans nid
ghiratet?

Fritz: Wohl. Aber Chind hei si keini, nume es agnohnigs Mei-
teli.

Minder: Libt Maries Muetter no?

Fritz: Ja, doch siisch griiisli schitter.

17




Minder: (hdhnisch und lauernd) De git's didnk de grad vo
zwoone Syte uf ds Mal z'erbe. — Hans wiird di dank wohl
milesse uszahle? — Du gisch e ryche Ma, Fritz. Da wei mir
Gsundheit mache. (schenkt ein.)

Fritz: (verdrgert) Ah, stiirm doch nid. (Leert sein Glas gedan-
kenlos und studiert vor sich hin, immer wieder nach der
Officetiire schauend.)

Serviertochter: (die hereinkommend sich vergeblich
nach Marie umsieht) D'ihr miiesst etschuldige. — | bi am Te-
lefon gsi. (zu Fritz.) — Euch s&ll i usrichte, eui Frou syg de
heizue. D'ihr sollet ech aber der Abe destwége nid 6ppe la
verderbe. (ab)

Fritz: Was? — Ds Marie isch heigange ohni mirs z'sédge? —
Isch 6ppis Uguets? — (aufstehend.) | wott hurti ga luege. Si-
cher triffen ig ihns no i der Garderobe . ..

Minder: (Fritz zurtickholend) Was wotsch jetz, Fritz? — Dyr
Frou nachespringe? (lachend.) La si doch la gah, wes ere
hie niimme passt. Tue mir lieber no e chly brichte, wis dir
gfallt bim Gruenauer.

Fritz: (sich wieder setzend) Da gits wéger nid vil z'rlichme.
Jahrus jahry der ganz Tag i ddam Stoub u Larme inne sy u
vom Morge bis am Abe stanze. Es isch méangisch zum Ver-
rucktwirde. (Pause.)

Minder: Weisch du was, Fritz? — Du sbtsch en anderi Arbeit
afah. Fiir so ne gschyde Ma isch das niit, géng a der glyche
Maschine z'stah. | wiisst dir 6ppis.

Fritz: Udaswir...

Minder: (mit gespielter Gleichgliltigkeit) | has eigetlich scho
so halb u halb amene andere versproche, das Pdschteli.
Aber gill, mir sy ja alti Schueikamerade, mi cha sége,
Friinde. — U drum wett i doch vor allem dir dd Gfalle tue . ..

Fritz: Das isch schén vo der. (Minder trinkt ihm zu. Pause.)
Minder: Du chénntsch als Teilhaber i mys Gschaft ytratte.
Fritz: | dys Gschaft? — Sit wenn hesch du es Gschéaft?

Minder: Ja gall. Das hesch drum o no nid gwiisst ... | han es
eigets Gschift un es Outo u gly on es eigets Huus.

Fritz: Was du nid seisch.

Minder: | hads Depot vore Fabrigg im Diitsche tibernoh. — E
bdumige Verdienscht, sigen i dir. Die War geit mir us de
Hand wie Anke.

Nume #be, i sott 6pper ganz tliechtigs ha, wo mir tat der
Versand bsorge, derwyle ig albe uf Gschéftsreise bi.

Fritz: Chonntide das?

Minder: Klar. Das wir grad en Arbeit fur di. — Chumm, mir
wei astosse uf dy neui Tatigkeit.

Fritz: Aberi weiss ja no gar niit nachers ... u de sott i mir die
Sach doch no in aller Rueh choénne iiberlege. | ha ne sturme
Chopf hiit em Abe, ’s isch nid zum sége.

Minder: (drgerlich) Ja nu, du chasch’s natiirli mache wi de
witt. | ha gnue Lut a der Hand, wo mit Freude wiirde zue-
sége u nid lang mit «wenn» un «aber» tdte fuehrwérche. —
Grad hutt am Abe wartet eine uf my definitiv Bricht.

Fritz: Chasch da nid la warte bis am Méndig? De 6h6nnt i
doch o no mit em Marie brichte driiber.

Minder: (mit schallendem Geléchter) Ha, ha, ha ... Jetz s&-
gen ig aber niit meh, we by dir s Wybervolch regiert! | dém
Fall isch es also scho besser, i mache’s mit dem andere ab.

| sétt Zhe ne Ma ha uf dam Poschte u nid nume ... (er ist
aufgestanden, hat Hut und Mantel vom Kleiderhaken genom-
men.)

Fritz: (jammernd, sich iiber die Stirne streichend) Eh, tue doch
nid eso! Chumm, hock zueche! | ha ja nume gmeint . ..

Minder: | cha di nid begryffe, Fritz. Du chléénisch tiber dy
truurigi Astellig. E guete Friind mécht dir usem Dréck hélfe,
u du weisch nid emal, ob du wosch zuesidge. En andere tat
sech nid lang bsinne. Aber du bisch halt scho géng e
Schlabi gsy u blybsch gwiiss dyr Lébtig en arme Ziittel!

Fritz: (im trunkenen Elend) | weiss es ja scho, dass du’s guet
mit mer meinsch.

Minder: Nu, so sig zue, no hiitt am Abe.
Fritz: (ihm die Hand reichend) Es soll gélte!

Minder: Es wir de da no 6ppis z'erledige. (sucht in seiner
Mappe einen Bogen Papier) Du sdttisch das Blatt da unter-
schrybe. Es isch wige mym Gschéft u eigetlech nume no ne
Formsach. Lue, chasch grad my Fiiller bruuche.

Fritz: (lesend) Biirgschaft steit da. — Was hanget das mit User
Abmachig zéme?

Minder: (ungeduldig werdend) Eh, begryf doch! Wenn i mys
Gschaft wott erwytere, mues i doch Géldt ha, u das git mir
d'Bank natiirli nume gigen e Biirg, wi me so seit. Sit ere
Wuche tragen i das Papier da desume u studiere, wér der
racht Ma chénnt sy, fiir das z'unterschrybe.

Fritz: Aber das isch sicher nid mi. Da sott eine de scho meh
vorstelle, dass d’Bank uf sy Unterschrift hi Galdt gabti.

Minder: (mit veranderter, sehr freundlicher Stimme, Fritz auf
die Achsel klopfend) Du hesch ganz récht, Fritz. Es muess
eine natirli Galdt ha, we sy Biirgschaft dppis soll gélte,
oder aber, was grad so vil wirt isch, es muess e schoni
Awartschaft da sy. — Drum sége i ja, du bischt der racht
Ma, fir mit mir zime es grossartigs Gschéft ufz’boue. Was
wosch jetz no miangs Jahr i d’Fabrigg ga bdsha u derby
schmalbarte bis d’ uszahlt wirsch! ... Lue, als my Teilhaber
bisch du scho hit e gmachte Ma, u ds Géldt treit scho
hitt héchi Zeise ... Fritz, du bisch das dyr liebe Frou u
dyne Chind schuldig, dass du di ufewérchisch u so ne gueti
Glageheit nid lasch vorbyga, dys Gliick z’mache.

Fritz: We du’s seisch, wird’s wohl so sy. | verstah das Ziilig
abe z'weni.

Minder: Du chasch di wiger uf mi verlah ... Lue, da muesch
dy Name hareschrybe. Nimm der Fuller. Der Wohnort schryb
o no grad derzue. (Fritz schreibt. Minder liest.) Scherbewég
13. Nid grad e schéni Adrisse. (Minder steckt das Papier
rasch in die Mappe.)

Fritz: Eh, jetz chunnt ja de alls besser. (Pause.) Wenn chan
i afa bider?

Minder: (eine passende Antwort suchend) Ja so. — Ebe,
gall ... Zersch muess i halt das Géldt ga reiche uf d’Bank,
wo si mir scho lang versproche hei. De ersch chan i mis

Lager no usboue. | chume de zue der, sobal dass es so wyt
isch. — Nimm e Schluck, Fritz. —

Fritz: Wiger nid. Es isch mir sowieso gar nid guet hit am
Abe.

Minder: Séttisch gwiiss e chly a die friischi Luft. Es besseret
de sicher. | will drwyle im Saal inne e Platz bsetze fiir di.

Fritz: Ja, mach das ... frischi Luft ... (will aufstehen und
fallt zuriick. Minder stitzt ihn.) Frischi Luft isch géng guet
... das isch mir jetz emel o trimlig.

Minder: Lue,ihilfe der.

(Wahrend Minder den Betrunkenen zur Tire begleitet, fallt
der Vorhang.)

